
PREDMET: Prijedlog Rješenja o imenovanju Upravnog odbora 
Javne ustanove Centar za kulturu i informisanje Srebrenik, dostavljamo.- 

Poštovani, 

Komisija za izbor i imenovanja je na svojoj sjednici utvrdila Prijedlog Rješenja o 

imenovanju Upravnog odbora Javne ustanove Centar za kulturu i informisanje Srebrenik. 

U prilogu ovog akta vam dostavljamo gore navedeni Prijedlog na razmatranje, na 

narednoj sjednici Gradskog vijeća. 

Dostaviti: 
- Naslovu 
- a/a. 

Grad Srebrenik 
Ibrahima Salihovića bb, 75350 Srebrenik 

+387 35 36 64 21 	gradskovijece@srebrenik.ba  
www.srebrenik.ba  



PRIJEDLOG 
Na osnovu člana 12. Zakona o ministarskim, vladinim i drugim imenovanjima 

Federacije Bosne i Hercegovine ("Službene novine Federacije Bosne i Hercegovine", broj: 
12/03, 34/03 i 65/13), člana 25. Statuta Grada Srebrenika („Službeni glasnik Grada 
Srebrenik", broj: 01/24), člana 6. stav 3. Odluke o uslovima, kriterijima i postupku 
imenovanja u regulirane organe ("Službeni glasnik Općine Srebrenik", broj: 3/19 i „Službeni 
glasnik Grada Srebrenik", broj: 1/20, 9/21 i 8/25) i članova 23. i 80. Poslovnika o radu 
Općinskog vijeća Srebrenik ("Službeni glasnik Općine Srebrenik", broj: 10/06, 2/10, 8/11, 
2/17 i 7/17), na prijedlog Komisije za izbor i imenovanja, Gradsko vijeće Srebrenik, na 14. 
sjednici održanoj dana 31.03.2026. godine, donij e 1 o j e: 

RJEŠENJE 
o imenovanju Upravnog odbora Javne ustanove 

Centar za kulturu i informisanje Srebrenik 

I 

Imenuje se Upravni odbor Javne ustanove Centar za kulturu i informisanje Srebrenik u 
sljedećem sastavu: 

1. Sanela Sarajlić  - predstavnik osnivača, predsjednik, 
2. Edis Kešetović  - predstavnik osnivača, član, 
3. Amela Delić  - predstavnik osnivača, član, 
4. Sabina Mutapčić  - predstavnik stručnih radnika Ustanove, član i 
5. Emir Hodžić  - predstavnik stručnih radnika Ustanove, član. 

II 

Mandat Upravnog odbora traje četiri godine od dana imenovanja. 

III 

Rješenje stupa na snagu danom donošenja, a objavit će se u "Službenom glasniku 
Grada Srebrenik". 

Obrazloženje 

PRAVNI OSNOV 

Pravni osnov za donošenje nalazi se u odredbama: člana 6. i člana 12. Zakona o 
ministarskim, vladinim i drugim imenovanjima Federacije Bosne i Hercegovine ("Službene 
novine Federacije Bosne i Hercegovine", broj: 34/03 i 65/13 člana 25. Statuta Grada Srebrenika 
(„Službeni glasnik Grada Srebrenik", broj: 01/24), člana 6. stav 3. Odluke o uslovima, kriterijima 
i postupku imenovanja u regulirane organe ("Službeni glasnik Općine Srebrenik", broj: 3/19 i 
„Službeni glasnik Grada Srebrenik", broj: 1/20, 9/21 i 8/25) i članova 23. i 80. Poslovnika o radu 
Općinskog vijeća Srebrenik ("Službeni glasnik Općine Srebrenik", broj: 10/06, 2/10, 8/11, 2/17 i 
7/17). 

RAZLOZI ZA DONOŠENJE 

Zbog prestanka mandata Upravnom odboru Javne ustanove Centar za kulturu i 
informisanje, nastala je potreba za imenovanjem novog Upravnog odbora navedene Javne 
ustanove, te je s tim u vezi objavljen Javni oglas za izbor i imenovanje predsjednika i članova 
upravnog odbora ove Ustanove. Javni oglas objevljen je u „Službenim novinama FBill", broj: 
7/26 od 28.01.2026.godine, u dnevnim novinama „Oslobođenje" dana 24.01.2026.godine i na web 
stranici Grada Srebrenik dana 23.01.2026.godine. 

Na Javni oglas za imenovanje predsjednika i članova Upravnog odbora Javne ustanove 
Centar za kulturu i informisanje Srebrenik prijavilo se ukupno devet kandidata, i to: Imširović  
Jasmin, Delić  Amela, Kešetović  Edis, Sarajlić  Sanela, Fazlić  Elma i Muratović  Selmin (kandidati 
ispred osnivača) i Ibrić  Anela, Mutapčić  Sabina i Hodžić  Emir (kandidati ispred reda uposlenika). 
Po ocjeni Komisije za izbor u regulirane organe svih devet kandidata ispunjava uslove Javnog 
oglasa i podnijeli su uredne i blagovremene prijave. 

Nadležna Komisija za izbor u regulirane organe je dana 03.03.2026.godine, u skladu sa 
Zakonom o ministarskim, vladinim i drugim imenovanjima Federacije Bosne i Hercegovine i 
naprijed navedenom Odlukom o uslovima, kriterijima i postupku imenovanja u regulirane organe, 
pregledala dokumentaciju kandidata dostavljenu po Javnom oglasu i obavila intervju sa svim 
prijavljenim kandidatima. Na isti se nije odazvala Fazlić  Elma. 

Nakon obavljenog intervjua, analize i ocjene dokumentacije od strane Komisije za izbor u 
regulirane organe vrednovani su kandidati prema kriterijima propisanim u pomenutoj Odluci, te je 
Komisija za izbor u regulirane organe sačinila rang listu, i to: 

Kandidati ispred osnivača 

1. Sarajlić  Sanela — ukupno 5,10 bodova, 
2. Kešetović  Edis — ukupno 4,70 bodova, 
3. Delić  Amela 	— ukupno 4,70 bodova, 
4. Imširović  Jasmin — ukupno 4,50 bodova i 
5. Muratović  Selmin — ukupno 4,50 bodova, 

Kandidati ispred uposlenika Ustanove 
1. Ibrić  Anela 	— ukupno 5,10 bodova 
2. Mutapčić  Sabina — ukupno 4,90 bodova i 
3. Hodžić  Emir 	— ukupno 4,00 bodova 

O provedenoj proceduri, Komisija za izbor u regulirane organe je sačinila pisani Izvještaj 
: a rang listom uspješnih kandidata i isti dostavila Komisiji za izbor i imenovanja. 

Komisija za izbor i imenovanja je na svojoj sjednici razmatrala Izvještaj Komisije za izbor 
u regulirane organe i rang listu, pa je utvrdila predmetni Prijedlog rješenja za imenovanje 
Upravnog odbora Javne ustanove Centar za kulturu i informisanje Srebrenik, te predlaže 
Gradskom vijeću da isti prihvati, uz napomenu da je Emir Hodžić  predložen umjesto Anele Ibrić  
iz razloga što je Anela Ibrić  imenovana na poziciju vršioca dužnosti direktora Ustanove, te bi 
rjeno imenovanje za člana Upravnog odbora Ustanove predstavljalo sukob interesa. 

PREDLAGAČ: 

